
FOYDALI QAZILMALARNI FLATATSIYA USULIDA BOYITISHDA 

FLOTATSIYA SXEMALARINI TANLASH. 

 

F.R. Usmonov 

Osiyo xalqaro universiteti 

 “Umumtexnik fanlar” kafedrasi o’qituvchisi 

 

Annotatsiya: Foydali qazilmalarni flotatsiya usulida boyitishda flotatsiya sxemalarini 

tanlash jarayonning samaradorligi va iqtisodiy jihatlarini belgilovchi muhim omillardan 

biridir. Sxemalarni tanlashda rudaning minerallogik tarkibi, donadorlik darajasi, fizik-

kimyoviy xossalari va sanoat talablariga mosligi inobatga olinadi. Flotatsiya jarayoni 

bosqichma-bosqich amalga oshirilib, dastlabki flotatsiya, qayta flotatsiya, kontsentratsion 

flotatsiya va qo‘shimcha tozalash kabi sxemalar qo‘llaniladi. To‘g‘ri sxema tanlash 

natijadorlikni oshirish, chiqindi miqdorini kamaytirish va metall ajratib olish darajasini 

optimallashtirishga xizmat qiladi. Ushbu mavzu flotatsiya jarayonining texnologik va 

iqtisodiy samaradorligini oshirishga qaratilgan ilmiy-amaliy yondashuvlarni o‘z ichiga 

oladi. 

Kalit so‘zlar: Flotatsiya, foydali qazilmalar, flotatsiya sxemasi, minerallogik tarkib, 

donadorlik, fizik-kimyoviy xossalar, dastlabki flotatsiya, qayta flotatsiya, kontsentratsion 

flotatsiya, tozalash flotatsiyasi, reagentlar, texnologik jarayon, metall ajratib olish, chiqindi 

miqdori, samaradorlik, iqtisodiy jihatlar, boyitish texnologiyasi, optimal sxema, sanoat 

talablariga moslik. 

 

Kirish: Amalda ishlatiladigan flotatsiya sxemalari shuncha ko‘pki ularni alohida 

hol uchun ko‘rib chiqishga imkoniyat yoq. 

Boyitish siklining eng oddiy misoli bitta flotatsiya operatsiyasi hisoblanadi. Lekin 

bunday oddiy sxema faqat bitta ohirgi mahsulot olinadigan siklda ishlatilishi mumkin. 

Masalan,birinchi bosqichda flotatsiyalashda  tayyor konsentratning bir qismi va qaytadan 

yanchishga va flotatsiyaning ikkinchi bosqichiga tushuvchi boy chiqindi olinishida. 

Agar boyitish siklida ikkita oxirgi mahsulot-konditsion konsentrat va tashlab 

yuboriladigan chiqindi olinishi kerak bo‘lsa, murakkabroq boyitish sxemalari qo‘llaniladi. 

Flotatsiya sxemasining tarmoqlanish yonalishi asosan uchta shartga –rudadagi 

qimmatbaho mineralning miqdoriga, konsentratga qo‘yiladigan talablarga va qimmatbaho 

mineralning flotatsiyalanish hususiyatlariga bog‘liq. 

Alohida turdagi polimetall rudalar uchun flotatsiyaning prinsipial sxemalarini 

tanlash. 

Mineral tarkibi va metalning miqdoriga qarab polimetal rudalar to‘rt guruhga 

bo‘linadi. 

Birinchi guruh - rangli metallar miqdori yuqori, yaxlit sulfidli rudalar. Bu rudalar 

asosan qo‘rg‘oshin, mis, va temir sulfidlaridan tashkil topgan. Sulfidlarning umumiy 

miqdori 75-90%, rangli metallarning miqdori 6-15%. 

Bu guruhdagi rudalarni boyitish uchun odatda to‘g‘ri selektiv flotatsiya sxemasi 

qo‘llaniladi. Flotatsiya chiqindisi oltingugurtga etarli darajada boy va sulfat kislota ishlab 

chiqaruvchi sanoat uchun xomashyo sifatida ishlatish mumkin bo‘lgan holda to‘g‘ri 

selektiv flotatsiya sxemalari ayniqsa maqsadga muvofiqdir. 

Ikkinchi guruh - rangli metallar miqdori kam va oltingugurtning miqdori  yuqori, 

yaxlit sulfidli rudalar. Rudalarning bu guruhiga ko‘pchilik mis-ruxli, piritli rudalar kiradi. 

Mis-ruxli, piritlardagi misning miqdori 1-2 %, ruxning miqdori esa 1-2,5%. 

Bu guruhlardagi rudalarni boyitishning eng samarali usuli boy piritli chiqindi 

olinuvchi mis va rux sulfidlarini dastlabki kollektiv flotatsiyalash hisoblanadi.. 

Rudada oltingugurtning miqdori kam bo‘lganda kollektiv flotatsiya chiqindisi 

oltingugurtning miqdori bo‘yicha talabga javob bermaydigan hisoblanadi. Bu holda barcha 

sulfidlarni dastlabki kollektiv flotatsiyalash sxemasi ayniqsa manfaatli hisoblanadi. 

Uchinchi guruh - rangli metallarning miqdori yuqori va ora-sira joylashgan 

polimetall rudalar. Bu guruhga  foydalanilayotgan qo‘rg‘oshin, ruxli va mis–ruxli 

konlarning rudalari kiradi. Bu turdagi rudalarda mis, qo‘rg‘oshin va ruxning umumiy 

miqdori 8-15% gacha etadi. 

Foydali minerali yirik va ora-sira joylashgan rudalar to‘g‘ri selektiv flotatsiyali 

sxema bo‘yicha boyitiladi. Agregatli va ora-sira joylashganda dastlabki kollektiv 

flotatsiyali sxema ko‘proq samara beradi. 

To‘rtinchi guruh - rangli metallarning miqdori kam bo‘lgan va ora-sira joylashgan 

rudalar. Rangli metallarning umumiy miqdori qoidaga ko‘ra 3-4% dan ortmaydi, ba’zi 

xollarda esa 2%. Piritning miqdori ba’zan 30-40% ga etadi. Bu guruhdagi rudalarni 

boyitishda iqtisodiy shartlar bo‘yicha dastlabki kollektiv flotatsiya sxemasini qo‘llash 

maqsadga muvofiq. 

Boyitishning alohida sikl va bosqichlarida flotatsiya sxemalarini tuzish. 

Rudadagi qimmatbaho komponentning miqdori yuqori,konsentrat sifatiga 

qo‘yiladigan talablar past, puch tog‘ jinslari flotatsion aktiv emas. Bunda konsentratni 

tozalash operatsiyalarisiz, lekin chiqindini bir, ikki marta kontrol flotatsiyalash 

qo‘llanuvchi flotatsiya sxemasini ishlatish mumkin. Bunday sxemalar ko‘mir boyitish 

fabrikalarida, shuningdek rangli metallarning boy rudalarini boyituvchi ba’zi fabrikalarda 

qo‘llanadi (1-rasm) 

 

 
1-rasm. Asosiy flotatsiya chiqindisini nazorat flotatsiyalovchi 

flotatsiya sxemasi 

Кlassifikator 

Asosiy flatatsiya 

Nazorat flatatsiya  

Konsentrat 
Chiqindi  

Qimmatbaho mineralning flotatsiyalanish qobiliyati past, konsentrat sifatiga 

qo‘yiladigan talablar ham past. Yuzaga qalqib chiqib flotatsiyalangan minerallarni 

tozalash maqsadga muvofiq emas va ularni jarayondan tezda chiqarib olish kerak. Sxema 

kontrol flotatsiyalar sonini ortishi yonalishida tarmoqlanadi. Misol tariqasida mis-piritli 

rudalarni flotatsiyalash sxemasini keltirish mumkin (2-rasm). 

 
 

2-rasm Nazorat flotatsiyasi sonlarining ortishi yonalishida rivojlanuvchi flotatsiya 

sxemasiga misol 

 
 

3-rasm. Konsentratni bir marta tozalash va bitta nazorat flotatsiyali sxema. 

 

Konsentratni ikki yoki uchta tozalash va bitta kontrol operatsiyali sxema 

qimmatbaho mineralning yuqori boyitish darajasiga erishishda yoki puch tog‘ jinslarining 

flotatsion aktivligi yuqori bo‘lganda ishlatiladi. U polimetall rudalarni boyitishning 

qo‘rg‘oshinli va ruxli sikllarida qo‘llaniladi. 

Yanchish  

Rudadagi qimmatbaho mineralning miqdori kichik, konsentrat sifatiga 

qo‘yiladigan talablar yuqori, qimmatbaho  mineral yaxshi flotatsiyalanadi. Flotatsiya 

sxemasi konsentratni tozalash operatsiyalari soni ortishi yonalishida tarmoqlanadi. Bunday 

sxemalar molibdenli, grafitli rudalarni boyitishda qo‘llanadi. Rudadagi molibden 

miqdorining kamligi konsentratga qo‘yiladigan talablar yuqoriligi sxemaga 5-8 tadan 

konsentratni tozalash operatsiyalarini kiritishni talab qiladi. Molibdenitning  yaxshi 

flotatsiyalanishi uni chiqindilar bilan yoqolishidan cho‘chimasdan ko‘p sonli tozalash 

operatsiyalarini qo‘llashga imkon beradi. Kambag‘al grafitli rudalarni boyitishda 6-7 ta 

konsentratni tozalash operatsiyalarini qo‘llovchi flotatsiya sxemalari ishlatiladi. 

Konsentratni bitta tozalash operatsiyasi qo‘llaniladigan flotatsiya sxemalari 

qimmatbaho komponentning yuqori boyitish darajasi talab qilinmaganda, kambag‘al ruda 

va konsentrat sifatiga qo‘yiladigan talablar past; o‘rtacha ruda va o‘rtacha talablar, boy 

ruda va yuqori talablar. Bunday sxemalar ko‘pincha misli rudalarni flotatsiyalashning 

kollektiv flotatsiyasida uchraydi. 

Konsentratni bir marta tozalash operatsiyali flotatsiya sxemalari qimmatbaho 

komponentning yuqori boyitish darajasini olish talab qilinmaganda; kambag‘al rudalar va 

konsentrat sifatiga qo‘yiladigan talab past bo‘lganda; o‘rtacha ruda va o‘rtacha talablarda, 

boy ruda va yuqori talablarda qo‘llaniladi. Bunday sxema ko‘pincha misli flotatsiyaning 

asosiy siklida, polimetall rudalarni kollektiv flotatsiyalash siklida uchraydi. Konsentratni 

ikki va uch marta tozalash va bitta nazorat flotatsiyali sxemalar qimmatbaxo mineralning 

yuqoriroq boyitish darajasiga erishish lozim bo‘lganda yoki puch tog‘ jinslarining 

flotatsiyalanish faolligi yuqori bo‘lganda ishlatiladi. 

Xulosa: Foydali qazilmalarni flotatsiya usulida boyitishda flotatsiya sxemalarini 

to‘g‘ri tanlash jarayonning samaradorligi va iqtisodiy jihatlariga bevosita ta’sir ko‘rsatadi. 

Sxema tanlashda rudaning minerallogik tarkibi, donadorlik darajasi, fizik-kimyoviy 

xossalari hamda sanoat talablariga mosligi hisobga olinishi kerak. Dastlabki flotatsiya, 

qayta flotatsiya, kontsentratsion flotatsiya va qo‘shimcha tozalash bosqichlarini o‘z ichiga 

olgan optimal sxema qo‘llanilishi metall ajratib olish darajasini oshirish, reagentlar sarfini 

kamaytirish va chiqindi miqdorini minimallashtirishga yordam beradi. Tajriba-sinov ishlari 

asosida flotatsiya sxemalarini tanlash boyitish jarayonining umumiy natijalarini sezilarli 

darajada yaxshilaydi va ishlab chiqarish samaradorligini oshirishga xizmat qiladi. 

